
നക്ഷത്ര ചിഹ്നം ഇല്ലാത്ത ചോദ്യം നം. 3385 26-06-2024 - ൽ മറുപടിയ്ക്

മിനിമം കൂലി നിശ്ചയിക്കല്‍

ചോദ്യം ഉത്തരം

ശ്രീ. എച്ച്. സലാം
ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ)

സര്‍ക്കാര്‍ അവസാനമായി മിനിമം കൂലി നിശ്ചയിച്ചത്
ഏത് വര്‍ഷമാണെന്നും ഏതൊക്കെ മേഖലകളില്‍
എത്ര തുക വീതമാണ് നിശ്ചയിച്ചിട്ടുളളതെന്നും ഇനം
തിരിച്ച് വിശദമാക്കാമോ;

(എ) സംസ്ഥാനത്ത്‌ മിനിമം വേതന നിയമത്തിന്റെ

ഷെഡ്യൂളില്‍ 87 തൊഴില്‍ മേഖലകളെ

ഉള്‍പ്പെടുത്തിയിട്ടുള്ളതും ആയതില്‍ 85 മേഖലകളുടെ
മിനിമം വേതനം നിശ്ചയിച്ചിട്ടുള്ളതുമാണ്. ടി തൊഴില്‍
മേഖലകളിലെ ഓരോ വിഭാഗങ്ങള്‍ക്കും തൊഴിലിന്റെ
സ്വഭാവത്തിന്റെ അടിസ്ഥാനത്തില്‍ വ്യത്യസ്ത

നിരക്കിലാണ്‌ മിനിമം വേതനം

നിശ്ചയിക്കപ്പെട്ടിട്ടുള്ളത്‌.

സര്‍ക്കാര്‍ അവസാനമായി മിനിമം കൂലി നിശ്ചയിച്ചത്‌
2024-ൽ ആണ്. കശുവണ്ടി മേഖലയിലെ

തൊഴിലാളികള്‍ക്ക്‌ നല്‍കേണ്ട മിനിമം കൂലിയാണ്‌
09.02.2024 തീയതിയായി സ.ഉ. (അച്ചടി) നമ്പര്‍.
11/2024/തൊഴില്‍ വിജ്ഞാപന പ്രകാരം

അവസാനമായി പുതുക്കി നിശ്ചയിച്ചിട്ടുള്ളത്‌. മേൽ
വിജ്ഞാപനത്തിന്റെ പകർപ്പ് അനുബന്ധം ആയി
ചേർക്കുന്നു.

(ബി) മിനിമം കൂലി നിശ്ചയിച്ച മേഖലകളില്‍ ഈ കൂലി
നൽകുന്നുണ്ടോയെന്ന് പരിശോധിക്കുന്നതിനും
കുറ്റക്കാര്‍ക്കെതിരെ നടപടി സ്വീകരിക്കുന്നതിനും
സ്വീകരിച്ച നടപടികള്‍ വിശദമാക്കാമോ; ഇത്
സംബന്ധിച്ച് പരാതികള്‍ ഉണ്ടായിട്ടുണ്ടോ; എങ്കിൽ
വിശദാംശം ലഭ്യമാക്കാമോ?

(ബി) മിനിമം കൂലി നിശ്ചയിച്ച മേഖലകളില്‍ ആയത്‌
ലഭിക്കുന്നുണ്ട്‌ എന്ന്‌ ഉറപ്പ് വരുത്തുന്നതിനായി

തൊഴില്‍ വകപ്പ്‌ എന്‍ഫോഴ്സ്മെന്റ്‌ വിഭാഗം ഓരോ
മേഖലകള്‍ കേന്ദ്രീകരിച്ച് സ്‌ക്വാഡ് പരിശോധനകളും,
അസിസ്റ്റന്റ്‌ ലേബര്‍ ഓഫിസര്‍മാര്‍ വ്യക്തിഗത

പരിശോധനകളും നടത്തി വരുന്നുണ്ട്‌. ടി

പരിശോധനകളില്‍ കണ്ടെത്തുന്ന നിയമ

ലംഘനങ്ങള്‍ പരിഹരിക്കുന്നതിനാവശ്യമായ നിയമ
നടപടികളും സ്വീകരിച്ച് വരുന്നുണ്ട്‌. കൂടാതെ, മിനിമം
വേതനം ലഭിക്കാത്തതുമായി ബന്ധപ്പെട്ട പരാതികള്‍
ലഭിക്കുന്ന മുറയ്ക്കും ആവശ്യമായ നിയമനടപടികള്‍
സ്വീകരിച്ച് വരുന്നുണ്ട്‌. തൊഴില്‍ വകുപ്പ് നടപ്പിലാക്കിയ
വേജ്‌ പ്രൊട്ടക്ഷന്‍ സിസ്റ്റം എന്ന പദ്ധതി പ്രകാരം ടി
പദ്ധതിയില്‍ രജിസ്റ്റര്‍ ചെയ്തിട്ടുള്ള സ്ഥാപനങ്ങളിലെ

തൊഴിലാളികളുടെ വേതനം നിരീക്ഷിക്കുന്നതിനും

മിനിമം വേതനം ലഭിക്കുന്നുണ്ട്‌ എന്ന്‌ ഉറപ്പു

1 of 2



വരുത്തുന്നതിനുമുള്ള സംവിധാനം

ഏര്‍പ്പെടുത്തിയിട്ടുണ്ട്‌. മിനിമം വേതനം

ലഭിക്കാത്തതുമായി ബന്ധപ്പെട്ട മിനിമം വേതനം
നിയമപ്രകാരമുള്ള ക്ലെയിം അതോറിറ്റിയായ ഡെപ്യൂട്ടി
ലേബര്‍ കമ്മീഷണര്‍മാര്‍ മുമ്പാകെ തൊഴിലാളികള്‍ക്ക്‌
നേരിട്ടോ ബന്ധപ്പെട്ട യൂണിയന്‍ മുഖേനയോ ക്ലെയിം
പെറ്റിഷനുകള്‍ ഫയല്‍ ചെയ്യാവുന്നതുമാണ്‌. മിനിമം
വേതന നിയമപ്രകാരമുള്ള ഇന്‍സ്പക്ടര്‍മാരായ ജില്ലാ
ലേബര്‍ ഓഫീസര്‍മാര്‍ക്കും അസിസ്റ്റന്റ് ലേബര്‍

ഓഫീസര്‍മാര്‍ക്കും അത്തരം പരാതികള്‍

ലഭിക്കാറുണ്ട്‌. അത്തരം പരാതികളില്‍ ഉചിതമായ
തുടര്‍നടപടികളും ബന്ധപ്പെട്ട ഉദ്യോഗസ്ഥര്‍

സ്വീകരിക്കുന്നുണ്ട്‌. എന്നാല്‍, ബഹു.ഹൈക്കോടതി
മുമ്പാകെ ചില തൊഴിലുടമകള്‍ മിനിമം വേതന
വിജ്ഞാപനത്തിനെതിരായി ഹര്‍ജികള്‍ ഫയല്‍

ചെയ്യുകയും സ്റ്റേ ഉത്തരവുകള്‍ സമ്പാദിക്കുകയും
ചെയ്യുന്നുണ്ട്‌. അത്തരം കേസുകളില്‍ സ്റ്റേ നീക്കുന്ന
മുറയ്ക്ക് മാത്രമേ ടി മിനിമം വേതന വിജ്ഞാപന

പ്രകാരമുള്ള നടപടികൾ സ്വീകരിക്കുവാൻ

സാധിക്കുകയുള്ളു. പ്രസ്തുത കേസുകളില്‍ സ്റ്റേ നീക്കം
ചെയ്യുന്നതിനുള്ള നടപടികൾ സർക്കാർ സ്വീകരിച്ച്
വരുന്നുണ്ട്.

സെക്ഷൻ ഓഫീസർ

